
五月旱　上親禱雨于殿

閏六月雷震午門西角樓　上御製祝文行露吿禮倂詔

修省○刑部主事李瑜言劉基翊運之功宜配享襲封與

徐達並願興亡繼絕　上允其議倂詔求常遇春李文忠

湯和鄧愈後皆許傳襲○行人司正薛侃言祖宗分封宗

室留新王一人司香名守城王乞查舊典擇賢而親者迎

取入京　上怒逮問追及主使侃與太常卿彭澤詹事夏

言同年時言數以事忤孚敬澤以議禮故結驩孚敬謀所

以傾言者至是侃備拷掠言巳所自爲澤乃微詞挑之使

引言侃瞑目曰張少傳趣我上者與言何與　上釋言出

孚敬二密䟽以示羣臣斥其忮罔著致仕去澤遣戍侃爲

民

九月無逸殿豳風亭成書周書無逸篇御製文記之　上

御豳風亭召翟鑾李時汪鋐同觀收獲復諭曰農之勞苦

見于𥿄上不如親見之爲眞我　聖祖嘗有訓曰衣帛當

思織婦之勞食粟當念晨夫之苦以此觀之果爲粒粒皆

辛苦也　上命賜諸臣宴宴畢　上御無逸殿之東室又

曰無逸殿之作雖以勸晨而講學亦在其中經筵日講官

仍各進講十月詩無逸書各一篇

十月建欽天閣以覆欽天記誦碑追先閣以覆祖德詩碑

--

賜修撰倫以訓等恭和祖德詩及欽天記頌○詔藉没巳

故谷大用家產

十一月盱眙縣民何雄有二女欲歸樂户不從溺死詔立

雙貞祠祀之○遣行人召張孚敬

壬辰〈嘉靖十一年〉

正月虜寇延綏時小王子求貢市不許遂擁衆入寇總制

唐龍吿急　上命侍郎張瓚賫銀轉餉趣往調度選京營

兵二千及保定兵一千令副總兵趙鎮統以應援巳而龍

䟽至爲虜乞貢市　上命相機戰守勿因循爲目前計虜

尋以得利引去○以　獻皇所製含春堂詩傳訓三篇御

書大篆　上所製祖德詩敬一箴欽天誦記及內府書藉

賜王瓊王憲等

三月廷試賜林大欽等進士及第出身有差

五月南戇提督都御史陶諧奏南戇傜役比各處煩重河

夫機兵打手富户力士等頃名色爲多乃編審里甲之時

復有曠丁銀兩及供億諸費甚爲不經乞通天下罷免各

項名色與民休息仍令有司均傜平賦編審之時母得妄

有誅求其法外作姦者論如法　上從之

　〈吳瑞登曰洪武冊籍十年一造官府按冊籍以定差役脱漏户口者有禁變亂版藉者有禁審役省不得差貧〉

　〈賣富輪役者不得避重就輕可謂詳盡矣然歲久弊生其法大壞今當若何所謂均徭者可行干江南而所謂〉

